
ച്ചു കൊള്ളാം. ഹാ ദൈവമെ! രണ്ടു മാസം  മുമ്പെ മരിച്ചിട്ട
എനിയും മറകാതിരിക്കെ! അപ്പോൾ യോഗ്യനായ ഒരാളു
ടെ ഓർമ്മ ആയാളുടെ ജീവശേഷം അരവർഷവുംകൂടി നില്ക്കു
മെന്നുള്ളതു വിചാരിക്കാം. പക്ഷെ ആയാൾ അതിന്നു ദേ
വാലയങ്ങൾ പണി ചെയ്യിച്ചിരിക്കണം. അല്ലാത്ത പക്ഷം

മറവായീമറവായീ

"നരഹയ"മിതിഗാഥശവകുടീശിലയിൽ

എഴുതിയനരഹയമതുവിധ

മഴകിലവന്മറവിസമ്മതിക്കേണം   158
(കുഴൽ-ഊമക്കളി പ്രവേശിക്കുന്നു).

(പരസ്പരം ആലിംഗനംചെയ്തുകൊണ്ട വളരെ താല്പർയ്യത്തോടുകൂടിയ ഒരു രാജാവും രാജ്ഞിയും പ്രവേശിക്കുന്നു. രാജ്ഞി മുട്ടുകുത്തി അദ്ദേഹത്തിന്റെ കാക്കൽ നമസ്കരിക്കുന്നമാതിരി കാണിക്കുന്നു. അദ്ദേഹം അവിടുത്തെ എടുത്ത അവിടുത്തെ കഴുത്തിൽ തല ചാകുകയും, പിന്നെ ഒരു പുഷ്പതലത്തിൽ കിടക്കുകയും ചെയ്യുന്നു. അദ്ദേഹം ഉറങ്ങി എന്നു കണ്ടു രാജ്ഞി അദ്ദേഹത്തെ വിട്ടു പോകുന്നു. ഉടനെ ഒരുത്തൻ വന്ന അദ്ദേഹത്തിന്റെ കിരീടമെടുത്തു ചുംബിച്ചു  രാജാവിന്റെ ചെവികളിൽ വിഷം പകർന്നു പോകുന്നു. രാജ്ഞി മടങ്ങി വരുന്നു. രാജാവു മരിച്ചതായി കണ്ടിട്ടു വലിയ വ്യസനം നടിക്കുന്നു. ശവമെടുത്തുകോണ്ടു പോകുന്നു. വിഷം പകർന്നവൻ സമ്മാനങ്ങളെക്കൊണ്ടു രാജ്ഞിയുടെ സേവ കൂടുന്നു. കുറച്ചു നേരത്തിന്ന അവിടുന്ന വൈരശ്യം  നടിക്കുന്നു. ഒടുവിൽ അവന്റെ അനുരാഗത്തെ സ്വീകരിക്കുന്നു. എല്ലാവരും പോയി).

ഒഫീ- ഇതിന്റെ  സാരമെന്താ തിരുമനസ്സെ?

ഹാം- ദൈവമാണ സത്യം, ഇതൊരു ഗൂഢപ്രവൃത്തിയാണ.

ഒഫീ- ഒരു സമയം  ൟ  ഊമക്കളി ൟ   നാടകത്തിന്റെ കഥ

സൂചിപ്പിക്കുകയായിരിക്കാം. (സൂത്രധാരൻ പ്രവേശിക്കുന്നു).

ഹാം- ഇവനിൽനിന്നു നമുക്കറിയാം, നടന്മാർക്കു സ്വകാർയ്യ

